
МИЛЛИЙ ИҚТИСОДИЁТДА ЭКОТУРИЗМНИ РИВОЖЛАНТИРИШДА АҲОЛИНИНГ  ЭКОЛОГИК МАДАНИЯТИ ВА ТАРБИЯСИНИ ЮКСАЛТИРИШНИНГ ЎРНИ ВА АҲАМИЯТИ

Инсоният учун  узоқ йиллар давомида табиатни асраб – авайлаш, ер, сув ва ҳавони ифлослантирмаслик масалалари доимо муҳим вазифалардан  бири бўлиб келган.
         Ушбу масалалалар айни кунда бутун дунё миқёсида кишилик жамиятининг бугуни ва эртаси учун долзарблиги боис энг муҳим глобал муаммолар сирасига киради.  Келажагимиз эртаси бўлмиш баркамол авлод тарбиясида экологик маданиятни шакллантириш бугунги куннинг энг муҳим  асосий вазифаси бўлиб қолмоқда.
Инсон ўз ҳаёт  фаолияти давомида одатда беихтиёр тарзда ҳар қандай организмларнинг ҳаёт муҳити ва табиат параметрларини ўзгартириб, экосистемалар табиий сифатларини бузиб юборади. Айни кунда илмий адабиётлар, оммавий ахборот воситалари орқали экология муаммосининг жуда хилма–хил аспектлари таҳлил қилинмоқда. 

        Экологик муаммоларни ва экологик жараёнларда бўлаётган ҳодисаларни бартараф этишда фуқароларнинг онги ва маданиятини янада юксалтириш алоҳида ўрин тутади. Атроф муҳитга, табиатга ва ўсимликларга, сув ва ҳавога, дарахтларга умуман (атрофимиздаги олам)га нисбатан оқилона муносабат онгимизда болаликдан шакллантирилиши лозим.

Ер, ости бойликлари, сув, ўсимлик ва ҳайвонот дунёси ҳамда бошқа табиий заҳиралар умуммиллий бойликдир, улардан оқилона фойдаланиш зарур ва улар давлат муҳофазасидадир. [1]
         Атроф муҳитни муҳофаза қилиш ва табиатдаги мавжуд ресурслардан оқилона фойдаланиш муаммоси жамиятда истиқомат этувчи ҳар бир инсонга, шубҳасиз, маълум даражада тааллуқлидир. Шу нуқтаи назардан,  одамларда экологик хулқ нормаларини сингдириш, барча таълим ва маърифат воситаларини қўллаб, табиатни асраш тўғрисидаги билимларни ҳар томонлама кенг ёйиш ва тарғиб этиш  масалалари айни кунда муҳим зарурат ҳисобланади. 
Буюк Британиянинг нуфузли  “Экономист” журналининг эътироф этишича, Ватанимиз пойтахти - азим  Тошкент шаҳри ободлиги ва яшаш учун қулайлиги жиҳатидан дунё рейтингида 140 та шаҳар орасида 58-ўринни эгаллайди. [2]

АҚШнинг The Huffington Post нашри томонидан Самарқанд шаҳри  “Дунёнинг албатта бориб кўриш керак бўлган  50 шаҳри”  рўйхатига киритилгани ва бундай  эътирофга  эришишда ҳам  МДҲ мамлакатлари  ўртасида Ўзбекистон  ягона экани  эътиборга сазовордир. [3]
Ўз-ўзидан аёнки, кўп нарсадан  далолат берадиган  ана шундай кўрсаткич ва рақамлар биз олиб бораётган ислоҳотларни янада чуқурлаштириш, эртанги кунимиз, тараққиётимиз йўлида мустаҳкам пойдевор бўлиши муқаррар. [4]
Бинобарин, бугунги кунда, кишига эстетик завқ бағишловчи хушманзара табиат ва соғлом муҳитда яшаш, мусаффо ҳаво ва тоза сув, шифобахш булоқлар  инсон саломатлигига фойдали  эканлиги, туризмнинг бир бўғини бўлмиш-экотуризмнинг асосини ташкил этишлиги  бу масалаларга  эътиборни янада  кучайтиришни талаб этмоқда.

Экологияга доимо жиддий муносабат билан қараш ўринлидир. Масалан, хориж мамлакатларида экологияга нисбатан кўнгиллилилар ҳаракати  (волонтуризм )мавжуд бўлиб, улар ўз олдиларига она табиатни асраш ва йўқ бўлиб кетаётган ҳайвонот  ва қушлар оламини кўпайтириш ва келажак авлодларга янада бойитиб топширишни ўз олдиларига мақсад қилиб қўйишган. Улар учун хорижий сайёҳларга хизмат кўрсатиш фаолияти 2 - даражали ҳисобланади. 

Мисол тариқасида, Жанубий Африканинг Boutlorscoap  қўриқхонасини келтириб ўтишим мумкин. Ушбу оромгоҳда 50 кишилик сайёҳлар учун халқаро андозаларда барча шароитлар  тайёрланган. Бу ерда бир оила фаолият олиб боради,  мана шу қўриқхона оиланинг барча иқтисодий харажатларини қоплайди, қўриқхонанинг майдони 3 гектарни  ташкил этади,   ушбу қўриқхонада қушларнинг 26 хил тури ва ҳайвонларнинг 100 дан ортиқ тури эҳтиётланиб парваришланади. 

Айни вақтда экология муаммоси ижтимоий онгнинг барча формаларига таъсир кўрсатмоқда. Экологик онг махсус ижтимоий – маданий ҳодиса, яъни инсон ва  жамиятнинг табиатга амалий муносабатини ташкиллаштириш, бошқариш ва назорат қилиш вазифаларини адо этади.

Экологик маданиятни  ва тарбияни шакллантиришда энг асосий омил оила ҳисобланади, барча билимларнинг дебочаси оиладан бошланганидек, ушбу тушунчалар ҳақидаги қарашлар ҳам аввало оиладан, сўнгра  барча соҳаларида, ишлаб чиқаришда, хордиқ чиқаришда атрофимиздаги табиат билан зеҳнли муносабатда бўлишда намоён бўлади.

Атроф муҳитни асрашда табиатнинг ўзи ҳам баъзан бизга юксак “педагогик -жиҳатлар”ни аниқлаш имкониятларини бермоқда. Масалан, биз биламизки, қалдирғоч ўзи учун ин қурса, албатта тинч ва тотув оилани ва озода ҳовлини шифтини роса ярим ой қидириб, ўрганиб кейин ин қурар экан. Болалари очиб чиққанидан сўнг ривожланишдан ортда қолаётган полапонларини бошқаларига нисбатан кўпроқ сийлайди...

Худди қалдирғочлардек, айни кунда халқаро сайёҳлар ҳам  тинч, осуда, экологик тоза, иқтисодий барқарор, табиати гўзал ўлка ва масканларни  танлашмоқда ва бунинг учун ривожланган мамлакатлар сайёҳлари масалан; Япония, Германия, Франция каби давлатларнинг фуқаролари устама хақ тўлашга ҳам розилар. [5]

Инсоният  доимо янгиликка интилиб яшайди.  1990 йилларнинг охирида туризм индустрияси мутахассисларининг эътиборига тушган  Sakarta  оролининг хушманзара, бокира  табиати айни кунда бутун дунё сайёҳларининг эътиборини тормоқда. Аҳолиси  жудаям меҳмондўст. Мамлакатга туристларнинг қанчалик кўп даражада  ташриф буюриши нафақат  мамлакатнинг иқтисодий кўрсаткичига балки, ана шу ҳудуднинг иқтисодий жиҳатдан ривожланишига ҳам салмоқли даражада таъсир кўрсатади. Масалан; ҳар бир сайёҳ эсдалик совғалари олиб кетишни ҳохлайди, меҳмонхона хизматидан ташқари турли хил мева-сабзавотлардан татиб кўришни ва ўз ўрнида ўша ҳудунинг миллий мато ва либосларига ҳам қизиқишлари табиий ва харид қилади. Бу ўз ўрнида  минтақа аҳолисининг яратувчанлигини ва иш билан бандлигини таъминлаб беради.

 Бизнинг мамлакатимизга қиш мавсумидан бошқа йилнинг қолган барча фаслларида ташриф буюриш ва саёҳат қилиш ёқимли ва  ўринли бўлади. Март, апрель ойларида пойтахтда нишонланадиган  миллий байрамларимиз ва миллий кўкли таомларимиз дунё сайёҳларини лол қолдирмоқда. Юксалишда давом этаётган Ўзбекистон учун айни кунда  жаҳон талаблари даражасида туристларга маълум ва машҳур шаҳарларимиз Тошкент, Бухоро, Хива, Самарқанд, ... 

Республикамизда диққатга сазовор жойлар жудаям кўп. Бизнинг фикримизча, ҳар бир минтақа сайёҳларни жалб этиш чора-тадбирларини ишлаб, амалда қўллашлари лозим. Йилига бутун дунё миқёсида 600 миллион ва 900 миллион атрофида сайёҳлар дунё бўйлаб  саёҳатга чиқадилар. Шундан 2 ва 3 миллиони бизнинг мамлакатимизга ташриф буюради.

Мана шуларни инобатга олган холда сайёҳлар сонини кўпайтириш учун нималарга эътибор беришимиз лозим:

Биринчидан, ҳар бир ҳудуд ўзининг хушманзара жойларини аниқлаб ва ойлар  кесимида белгилаб олиши лозим.

Иккинчидан, ўша ҳудудда нималар эътибортортар эканлигига алоҳида аҳамият бериши лозим.

Учинчидан, инвестицияларни – жалб  этишда ушбу соҳага ҳам йўналтириш чора- тадбирлари кўрилса мақсадга мувофиқ бўлар эди.

Тўртинчидан, ушбу соҳа хали мамлакатимизда қирралари тўлиқ очилмаганлиги боис, инвесторларни маълум даражада рискка қўйишлиги ва буни бартараф этиш учун уларни  туризмнинг бу йўналишидан  бардавом ва барқарор фойда олиш мумкинлигига ишонтира (бизнес лойиҳа асосида) олиш лозим.

Бешинчидан, минтақанинг тоғли ҳудудларида, дарё ва соҳил бўйларида, хушманзара табиат гўшаларида(йилнинг қайси ойларида гўзал манзара кашф этишлигини инобатга олган ҳолда) хорижий сайёҳлар учун қўнимхоналар барпо этиш учун махаллий ва хорижий инвесторларни жалб этиш ва қизиқтириш  мақсадга мувофиқ бўлади. 

Кўҳна ва навқирон Ўзбекистон халқини табиатни муҳофаза қилишда ўзига хос анъаналари, қадриятлари мавжуд. Уларни бардавом эттириш, нафақат баркамол авлодга, балки аҳолининг барча қатламларига тушунтириш ва тарғиб этиш мавжуд маънавий меросимиз ва табиий ресурсларимиз  биз учун бебаҳо бойлик эканлигини англатишимиз,  маълум маънода мамлакатимизда ҳамда  минтақада экотуризм саноатини  ривожлантириш омили бўлиб хизмат қилади деб ҳисоблаймиз. 

